
				এই পাতাটির মুদ্রণ সংশোধন করা প্রয়োজন। 
আবার মোহন wo¢ፄ
“শুধু তাই কি?” মিঃ বেকারের কষ্ঠে সশ্রদ্ধ স্বর ফুটিয়া উঠিল। তিনি কহিলেন, “দসু্যটা এমন তীক্ষ্ণ বুদ্ধিশালী যে কোথায় কোন ট্রেনে চাপলে আমাদের খবর পাবার পূর্বেই কালকায় সে নিরাপদে পৌছাতে পারবে, তা’ মনে মনে ঠিক ক'রে কাজ করেছে। কিন্তু কেন ট্যাক্সিওয়ালা কান্দাঘাটে অপেক্ষা করেছিল বলতে পারেন?”
মিঃ বাসু উজ্জ্বল মুখে কহিলেন, “আমি বুঝতে পেরেছি। পাছে ট্যাক্সি ট্রেনের আগে কালকায় পৌছালে, পুলিস মোহনের এই চালাকি ধরে ফেলে, তাই কোন অজুহাতে তাদের অপেক্ষা করিয়েছিল, মিঃ বেকার।”
মিঃ বেকার খুশি হইয়া কহিলেন, “খুব সম্ভবত তাই হবে। এহ লোকটার দৃষ্টি কোন কিছুকেই এড়ায় না। যাক, এ-যাত্রাও সে পালিয়ে যেতে সক্ষম হ’ল। r
মিঃ বেকারের কণ্ঠে গভীর হতাশার স্বর ধ্বনিত হইল; তিনি চক্ষু মুদিত করিয়া অর্ধশায়িত অবস্থায় বসিয়া রহিলেন।
(Ꭽ)
মিঃ বেকার কালকায় উপস্থিত হইয়া দেখিলেন, সেখানকার পুলিস ট্যাক্সিগাড়ী দুটিকে আটক করিয়াছে; কিন্তু দসু্যর কোন সংবাদ নাই।
মিঃ বেকার ট্যাক্সি-ড্রাইভারকে দস্যু মোহনের কথা জিজ্ঞাসা করিতে একজন কহিল, “সাব কান্দাঘাটে এসে বললেন, মেমসাহেবের বড়ো কষ্ট হচ্ছে, তিনি ট্রেনে যাবেন। এই বোলে আমাদের ভাড়া ও পুরস্কার মিটিয়ে দিয়ে বললেন, তার দুটি বন্ধু আধ ঘণ্টা পরে এখানে উপস্থিত হবেন, তাদের নিয়ে আমরা যেন কালকায় পৌছিয়ে দিই।”
মিঃ বেকার প্রশ্ন করিলেন, “তারপর কি হ’ল ?” “তারপর সাহেব আবার বললেন, যদি ১০টার মধ্যে বন্ধুরা না আসেন, তবে তারা আজ আর এলেন না জানবে। সে ক্ষেত্রে তোমরা কালকায় যাবে। আমি তোমাদের ভাড়া দিয়ে যাচ্ছি। কিন্তু হুজুর, আমরা এখানে এসে থামতে না থামৃতে এরা আমাদের আটক করেছে। কিছুতেই আমাদের কথা বিশ্বাস করছেন না; বলছেন, আমরা দসু্যু কোথায় পৌছিয়ে দিয়েছি। আমরা গরীব লোক—আমরা—” షో
তাহাকে নিরস্ত হইতে বলিয়া মিঃ বেকার স্থানীয় পুলিসকে আপন পরিচয় দিলেন এবং নিরীহ ট্যাক্সি ড্রাইভারকে ছাড়িয়া দিবার জন্য নির্দেশ দিয়া শ্রাস্তু ও ক্লান্ত দেহে কালকা স্টেশনের ওয়েটিং-রুমে প্রবেশ করিলেন। ఫ్రో
একখানি ইজি-চেয়ারে শয়ন করিয়া মিঃ বেকার কহিলেন “এখন পর্যন্ত ছোট হাজরি খাওয়া হয়নি আমার। আপনি কি দয়া করে অর্ডার পাঠাবেন, মিঃ বাসু?”
মিঃ বাসু মৃদু হাস্যে কহিলেন, “আপনার বলবার পূর্বেই আমি বন্দোবস্ত করেছি, মিঃ বেকার। আমি কি জানি না আপনি এখনও পর্যন্ত অভুক্ত আছেন?”
দিয়া গেল। আহারান্তে মিঃ বেকার কোটের পকটে হইতে মোহন লিখিত পত্ৰখানি দ্বিতীয়বার পাঠ করিলেন এবং মিঃ বাসুর আগ্রহভরা মুখের দিকে চাহিয়া তাহার হাতে দিয়া কহিলেন,
“পড়ুন יין

